
M.T.bdullayev a, L .A.T adjibayev a Sansevi yeriya ( Sansevieri a) o‘si mligini ng ayri m bioekologi k xususi yatlari va uni yetishtirish texnologi yasi  

 
Annotatsiya 

Maqolada vatani tropik hamda subtropik mintaqa hisoblangan manzarali o‘simlik-Sansevieria trifasciataning 
bioekologiyasi, foydali xususiyatlari, mintaqamiz sharoitida yetishtirish va ko‘paytirish texnologiyasi haqida ma'lumotlar 
keltirilgan.  

Ushbu oʼsimlikdan xalq tabobatida, fitodizayn yaratishda, binolarni koʼkalamzorlashtirishda foydalaniladi. 
Gulchilikda o‘ziga xos qalin barglari, chiroyli rangi uchun qadrlanadi O‘simlikning asosiy foydali xususiyati binodagi 
atmosfera havosining sifati va tozaligini ta’minlashdir. 

Tadqiqotning maqsadi. Sanseviyeriyaning bioekologik xusussiyatlari, mintaqamiz sharoitida ko‘paytirish 
texnologiyasini ishlab chiqish, o‘g‘itlash me’yorlarini o‘rganishdan iborat. Tadqiqot Sansevieria trifasciata turida olib 
borildi, tajriba yo‘li bilan vegetativ ko‘paytirish usulidan foydalanildi. 

Аннотация 
В статье рассматрывается виды, полезные свойства и технология выращивания в наших краях 

Sansevieria trifasciata, как декоративная растения, которая центр происхождения является тропические и 
субтропические районы.   

Это растение используют в народной медицине, при создании фитодизайна, озеленении помещений. 
Культура привлекает цветоводов своими прямостоячими кожистыми листьями с необычными рисунками и 
узорами. Основное полезное свойство растения-обеспечение качества и чистоты атмосферного воздуха в 
помещении. 

Цель исследования. Биоэкологические особенности сансевиерии заключаются в разработке 
технологии размножения в условиях нашего региона, изучении норм внесения удобрений. Исследование 
проводилось на роду Sansevieria trifasciata с использованием метода вегетативного размножения 
экспериментальным путем.  

Abstract 
The article discusses the types, useful properties and technology of growing Sansevieria trifasciata in our 

region, as an ornamental plant, which the center of origin is tropical and subtropical areas. 
This plant is used in medicine, when creating a phytodesign, landscaping of premises. The culture attracts 

flower growers with its erect leathery leaves with unusual patterns. The main useful property of the plant is to ensure the 
quality and purity of atmospheric air in the room. 

The purpose of the study. The bioecological features of sansevieria are the development of reproduction 
technology in the conditions of our region, the study of fertilizer application standards. The study was conducted on 
Sansevieria trifasciata using the method of vegetative reproduction experimentally. 

 
Kalit so‘zlar. Sansevieria trifasciata, vegetativ organlar, dorivorlik xususiyati, mineral o‘gitlar, ildizpoya, benzol, 

toluol, trixloretilen 
Ключевые слова: Sansevieria trifasciata, вегетативные органы, лечебные свойства, минеральные 

удобрения, боковыe побеги, бензол, толуол, трихлорэтилен. 

KIRISH 

Sanseviyeriya (lot. Sansevieria)-Sparjalar (Asparagaceae) oilasiga mansub boʼlib, 
dekorativ bargli doimiy yashil ko‘p yillik o‘simlik. Xalq orasida turli nomlari mavjud: “leopard nilufari”, 
“qaynona tili”, “cho‘rtan dumi”, “ilon terisi”. O‘simlik barglarining uzunligi 1,5-2 m, kengligi 10 sm 
gacha yetadi. Tabiatda ushbu o‘simlik quruq, toshli regionlarda uchraydi. Tropik va subtropik 
Afrika, Hindiston, Madagaskar, Indoneziya, Janubi Floridada tarqalgan. Gullari mayda, hushbo‘y, 
uy sharoitida deyarli gullamaydi. Asosan manzarali barglari uchun oʼstiriladi. Turli ko‘rinishga ega 
60 ga yaqin navlari mavjud, gulchilikda asosan 10 yaqin turi ko‘p yetishtiriladi [1]. 

Ular bir-biridan yaproqlarining o‘lchami, rangi, yaproq chetlaridagi “bo‘yoqlari” kabi belgilari 
bilan farqlanadi. Madaniylashgan ommabop turlariga Sansevieria grandis, Sansevieria gracilis, 
Sansevieria hyacinthoides, Sansevieria dooneri, Sansevieria trifasciata, Sansevieria liberica, 
Sansevieria kirkii, Sansevieria future, Sansevieria robusta, Sansevieria cylindrica navlarni misol 
keltirish mumkin.  

O‘simlikning asosiy foydali xususiyati binodagi atmosfera havosining sifati va tozaligini 
ta’minlashdir. Ayniqsa, uch chiziqli sanseviyeriya (Sansevieria trifasciata) binodagi deraza 
qoplamalarining plastigidan ajraladigan zararli moddalardan havoni tozalash xususiyatiga ega. U -
o‘simlik filtr bo‘lib, NASAning “Toza havo” tadqiqoti ma’lumotlariga ko‘ra [2], sanseviyeriya 
atmosfera havosiga kislorod ajratib, uglerod dioksidini hamda inson organizmi uchun zararli 
bo‘lgan benzol, toluol, trixloretilen kabi ko‘plab moddalarni yutish xususiyatiga ega. Tunda ham 
karbonat angidrid gazini yuta oladigan kam sonli o‘simliklar qatoriga kiradi, u kun davomida, 
shuningdek tunda ham bir me’yorda atmosfera havosini formaldegiddan tozalay oladi. Ekologik 
nuqtai nazaridan 2-3 dona o‘simlik xonadoningiz atmosferasini stafilokokk (30-40%), sarina (45-
70%), streptokokk (53-60%) kabi mikroorganizmlardan tozalash uchun kifoya qiladi [3].  

Sanseviyeriyadan xalq tabobatida ham foydalanish mumkin: yaproqlari tarkibidagi 
“suyuqlik” quloqning otit kasalligini davolaydi. Barglaridan yaralarni tuzatuvchi, ildizidan 
stimullashtiruvchi va mustahkamlovchi vosita sifatida foydalaniladi. Bargalarini kuydirishdan 
ajraladigan “tutun” bosh og‘rida yordam beradi.  

ISHNING MAQSADI 
Tadqiqotning maqsadi. Sanseviyeriyaning bioekologik xusussiyatlari, mintaqamiz sharoitida 

ko‘paytirish texnologiyasini ishlab chiqish, o‘g‘itlash me’yorlarini o‘rganishdan iborat. Tadqiqot 
Sansevieria trifasciata turida olib borildi, tajriba yo‘li bilan vegetativ ko‘paytirish usulidan 
foydalanildi. 

NATIJALAR VA ULARNING MUXOKAMASI 
 Ushbu oʼsimlikdan gulchilikda fitodizayn yaratishda, binolarni koʼkalamzorlashtirishda 

foydalaniladi. Gulchilikda o‘ziga xos qalin barglari, chiroyli rangi uchun qadrlanadi, shuningdek 
sanseviyeriya ortiqcha parvarishni talab qilmasligi bois uni o‘stirish uchun maxsus bilim shart 
emas. Yaxshi parvarish qilinsa, uy sharoitida ham tez oʼsadi. Yorug‘sevar, ammo soyada ham oʼsa 
oladi. Gul uchun eng qulay joy janub yoki g‘arbga qaragan deraza tokchasi hisoblanadi, yoz 
mavsumi kun o‘rtasida kuchli quyosh nurlaridan biroz himoyalash zarur. Suvsizlikka, yelvizakka 
chidamli. O‘g‘itlashga muxtoj emas, ammo me’yorda berilgan o‘g‘it ijobiy ta’sir ko‘rsatadi. O‘simlikni 
ko‘p miqdorda sug‘orilishi ildizlarini chirishiga sabab bo‘lishi mumkin.  

Tajribada “Bona-forte “suyuq mineral o‘g‘itlaridan foydalanildi. Bunday o‘g‘itlar foydalanish 
uchun qulay, tarkibida o‘simliklar o‘sishi va rivojlanishi uchun kerakli elementlar -N, P, K, 
mikroelementlar, o‘sish stimulyatori va vitaminlar mavjud. Bunda “kaktus va sukkulentlar 
uchun”yoki “dekorativ bargli o‘simliklar uchun”seriyasidan foydalaniladi. Ta’kidlash joizki, ushbu 
o‘simlikka kam miqdorda-1 oy bir marta, bahordan kuzgacha o‘g‘it berish kifoya. Bunda 5 ml 
miqdordagi suyuq mineral o‘g‘it 1-1,5 l suvga aralashtirilib, sug‘orish davomida o‘simlik ildizlari 
orqali, 1 oyda 1 marta barglari orqali aerozol holatda qo‘llanildi. Azot miqdori ortib ketsa, 
o‘simlikning chiroyli olachipor rangi o‘zgarib, to‘liq yashil rangga o‘zgarishi mumkin. O‘simlik 
ko‘chirib o‘tkazilganida yoki qalamchalari ildiz chiqargach, tuproqqa ekilganida 2 haftagacha o‘g‘it 

qo‘llash mumkin emas. Shuningdek, mineral o‘g‘itlarlarni qo‘llash me’yorlari kuz-qish mavsumida 
qisqartiriladi. 

Sansevieria trifasciatani vegetativ usulda ko‘paytirish qulay bo‘lib, buning uchun barglaridan 
foydalaniladi. Tajribada 2-3 yillik Sansevieria trifasciata o‘simligining barglaridan foydalanildi. Barg 
plastinkasi 7-15 sm uzunlikdagi bo‘laklarga kesib olindi. Substrat sifatida tuproq va suvdan 
foydalanib, unga “qalamchalar” aktivlangan ko‘mir tabletkalari bilan 17 iyul sanasida solindi. Suvga 
solingan namunalar 2-4 haftada, tuproqqa ekilgan namunalar 5-8 haftada ildiz chiqardi. Namunalar 
soni birinchi holatda 3 ta ikkinchi holatda 7 ta bo‘lib, ikkala holatda ham 1-2 tadan “nobud bo‘ldi” (1-
jadval).  

Aytish mumkinki, o‘simlikni koʼpaytirish uchun eng qulay vaqt bahor fasli boʼlib, vegetativ 
ko‘paytirishni kuzning oxirgi oylarigacha amalga oshirish mumkin. Qish vaqtida bu jarayon ko‘proq 
vaqtni talab etadi, baʼzan kutilgan natijani bermaydi. 

1-jadval 
Sansevieria trifasciata o‘simligini vegetativ ko‘paytirish texnologiyasi. 

 
Sansevieria trifasciata ildizni bo‘laklarga bo‘lish yoki ildizpoyalarini ko‘chirish yo‘li bilan ham 

ko‘paytiriladi. Bu usul o‘simlikni ko‘paytirish uchun qulay bo‘lib, bunda o‘simlik ildizi “o‘sish 
nuqtasiga” ega bo‘lgan qismlarga ajratiladi va alohida gultuvaklarga ekiladi. 

XULOSA 
1. Sansevieria trifasciata qalamchalar yordamida ko‘paytirilganida, qalamchalarining uzunligi 

7-15 sm dan kam bo‘lmasligi kerak. Bunda ularning ildiz chiqarishi uchun 2 haftadan 1-2 oygacha 
muddat talab etiladi. Ushbu muddat yil fasliga bog‘liq. 

2. Qalamchalar kesib olinganida namuna bir oz muddat quritiladi, sababi substrat sifatida 
suvdan foydalanilganida bargidan ajraladigan modda ildiz chiqarishni sekinlashtirishi yoki qalamchani 
chirishiga olib kelishi mumkin.  

3. Qalamchalarni ildiz chiqarishi uchun substrat sifatida suv yoki tuproqdan foydalanish 
mumkin. Suvdan foydalanilganda qalamchalar chirimasligi uchun unga 1-2 dona aktivlangan ko‘mir 
tabletkalari tashlanadi (1-B2 rasm).  

4. Ildiz chiqarguncha qalamchalarda barglari bir oz sarg‘ayishi, suvsizlanishi mumkin. 
Idishdagi suv almashtirilmaydi, kamaysa ustiga qo‘shimcha suv quyish mumkin.  

5. Ildiz chiqargach, qalamchalar uncha katta bo‘lmagan stakan yoki kichik gultuvaklarga, 
universal gruntga perlit yoki vermikulit aralashtirib, alohida-alohida ekiladi (1-V rasm). Kattaroq idishga 
ekish maqsadga muvofiq emas, bunda ildiz tizimini rivojlanishi uchun o‘simlik katta kuch sarflaydi, 
natijada o‘simlikning yer ustki qismi yaxshi rivojlanmaydi (1-G rasm).  

6. Qalamchalar ildizlaridan yangi o‘simlik unib chiqishiga biroz vaqt talab qilinadi. 
7. O‘simlikni ildizpoyalarni bo‘laklarga bo‘lish yo‘li bilan ko‘paytirish qulay, barg plastinkalari 

yordamida ko‘paytirilganida yangi o‘simlik unib chiqquniga qadar 5-6 oy muddat talab qilinishi mumkin.  
 

Substrat Namuna  Namunaning 
uzunligi 

Vaqti  Ildiz chiqargan 
muddati (yoz faslida) 

Ildiz chiqargan 
muddati (qish faslida) 

Tuproq  Barg 
plastinkasi 

7-15 sm 17 iyul  2-4 hafta 4-6 hafta 

Suv  Barg 
plastinkasi 

17 iyul 5-8 hafta 8-10 hafta 

1-rasm. 

  

 

1 

 

2 

A-umumiy ko‘rinishi B-vegetativ ko‘payishi: 
B1-barg plastinkasi yordamida 

qalamchalar orqali ko‘payishi; 
B2-ildizi orqali bo‘laklarga bo‘linib 

ko‘payishi 

 
 

V-ildiz chiqargan qalamchalari G-yosh nihollari 

